
अतारांकित प्रश्न संख्या 2132
(जिसका उत्तर 01 जनवरी, 2019/11 पौष, 1940 (शक) को दिया जाना है)
प्रधान मंत्री सुरक्षा बीमा योजना के बारे में जागरूकता
2132.
श्री टी॰ जी॰ वेंकटेशः
क्या वित्त मंत्री यह बताने की कृपा करेंगे किः
(क)
क्या सरकार को जानकारी है कि माननीय प्रधान मंत्री द्वारा आरंभ की गई प्रधान मंत्री सुरक्षा बीमा योजना लोगों में जागरूकता न होने के कारण उन्हें वांछनीय तरीके से आकर्षित नहीं कर पा रही है;

(ख)
यदि हां, तो तत्संबंधी ब्यौरा क्या है और इसके क्या कारण हैं;

(ग)
क्या यह सच है कि उक्त कार्यक्रम को लागू करने के लिए उपयुक्त विज्ञापन और देखरेख का अभाव है, यदि हां, तो तत्संबंधी ब्यौरा क्या है; और
(घ)
सरकार द्वारा लोगों में योजनाओं के लिए जागरूकता बढ़ाने और उन्हें आकर्षित करने के लिए क्या-क्या कदम उठाए जा रहे हैं?

उत्तर
वित्त मंत्रालय में राज्य मंत्री (श्री शिव प्रताप शुक्‍ल)
(क) और (ख): देश में बीमा प्रसार के स्तर को बढ़ाने तथा आम जनता विशेष रूप से गरीबों और समाज के वंचित वर्गों को बीमा कवर प्रदान करने के उद्देश्य से 9 मई, 2015 को प्रधानमंत्री सुरक्षा बीमा योजना (पीएमएसबीवाई) की शुरुआत की गयी थी। पीएमएसबीवाई के अंतर्गत नामांकन उसके प्रारम्भ होने के बाद से धीरे-धीरे बढ़े हैं। दिनांक 30.11.2018 की स्थिति के अनुसार, देश भर में 14.36 करोड़ लोगों को पीएमएसबीवाई के अंतर्गत कवर किया गया है। योजना के अंतर्गत नामांकनों का विवरण निम्नानुसार हैः
	पीएमएसबीवाई
	2015-16
	2016-17
	2017-18
	2018-19*

	सकल नामांकन (करोड़ में)
	9.43
	10.04
	13.57
	14.36


  *आंकड़ें 30 नवम्बर, 2018 की स्थिति के अनुसार हैं।
(ग) और (घ): योजना की ओर आकर्षित करने हेतु लोगों में जागरुकता को बढ़ावा देने के लिए सरकार द्वारा उठाए गए कदम निम्नानुसार हैं:-
i. जनसंख्या को बड़े वर्गों में जागरुकता के सृजन हेतु सरकार के साथ-साथ सरकारी क्षेत्र की बीमा कंपनियों व बैंकों ने मीडिया के माध्यम से व्यापक अभियान चलाया था तथा योजना तक पहुंच को सुकर बनाने हेतु संपर्क (आऊटरीच) प्रयास भी किए गए थे।
ii. पीएमएसबीवाई के बारे में समाचारपत्रों, टीवी तथा रेडियो पर नियमित विज्ञापन दिए जा रहे हैं।
iii. एक अलग वेबसाइट का सृजन किया गया था जिसमें योजना से संबंधित फॉर्म, नियम, अक्सर पूछे जाने वाले प्रश्न (एफएक्यू) इत्यादि समस्त संगत सामग्री/सूचना अंग्रेजी, हिन्दी तथा क्षेत्रीय भाषाओं में उपलब्ध है।
iv. देश भर में बैंकों तथा बीमा कंपनियों के कार्यालयों में योजना से संबंधित पोस्टर और बैनर प्रदर्शित किए गए हैं।
v. सरकारी क्षेत्र की साधारण बीमा कंपनियों (पीएसजीआईसी) तथा बैंकों ने राज्य सरकारों के साथ समन्वय किया था तथा अक्तूबर 2017 में मुद्रा अभियान के दौरान पीएमएसबीवाई के अंतर्गत नामांकनों को बढ़ाने के लिए देश भर में 50 स्थानों पर शिविर लगाए थे।
vi. पीएमएसबीवाई के अंतर्गत सार्वभौमिक कवरेज प्रदान करने के लिए गरीब परिवारों को लक्षित करके 14 अप्रैल, 2018 से 5 मई, 2018 तक एक विशेष ग्राम स्वराज अभियान आयोजित किया गया था तथा जिसे बाद में 1 जून, 2018 से 15 अगस्त, 2018 तक और आगे बढ़ाया गया था जिसमें लोगों को ऐसी योजनाओं में नामित करने के लिए पीएसजीआईसी और बैंकों ने स्टाल लगाए हैं।
vii. सरकार द्वारा इस योजना के अंतर्गत दावों के निपटान की प्रगति की नियमित निगरानी की जाती है। योजना के संबंध में किसी प्रकार की शिकायतों का शीघ्रता से समाधान करने के लिए उन पर बैंकों और बीमा कंपनियों से तालमेल के साथ कार्रवाई की जाती है।
***
